


Annwyl Rieni 
 
Mae’n bleser gennyf i gyflwyno y llyfryn dewisiadau hwn i’ch sylw. Hyderaf y bydd 
yn gymorth i chi a’ch plentyn wrth ddewis cyrsiau addas ar gyfer y ddwy flynedd 
nesaf. Dyma gyfnod cyffrous a phwysig i’ch plentyn wrth gamu o flwyddyn 9 i 
flwyddyn 10.  
 
Mae’n gyfnod dwys o feddwl a gwneud penderfyniadau. Mae’n holl bwysig, wrth 
gwrs eich bod yn trafod eich dewisiadau yn llawn gyda’ch plentyn. Byddai’n werth 
i’ch plentyn hefyd i drafod gyda’r athrawon pwnc cyn cyrraedd y penderfyniad 
terfynol.  
 
Eleni, yn wahanol i’r arfer, oherwydd y cyfyngiadau presennol, noson ddewisiadau 
rithiol sydd gennym ar eich cyfer. Cewch gyfle, o gludwch eich soffa, i edrych ar yr 
hyn sydd gan yr ysgol i’w gynnig ar gyfer eich plentyn. Wrth glicio ar y pynciau 
amrywiol cewch flasu yr arlwy ac ystyried pa bynciau sy’n addas. Os oes gennych 
unrhyw gwestiynau neu ofid, yna medrwch gysylltu gyda Mrs Tracy Jenkins a fydd 
yn barod i’ch cynorthwyo.    

                                                  
Pob hwyl gyda’ch penderfyniadau. 

 
                                                   Yn gywir iawn 
 
 
 
 
                                                   Dr Llinos Jones 
                                                    Pennaeth  

Mae'r cymhwyster hwn mewn Dylunio a Thechnoleg yn cynnig 

cyfle unigryw yn y cwricwlwm i ddysgwyr adnabod a datrys 

problemau go iawn trwy ddylunio a gwneud cynhyrchion neu 

systemau. Bydd y dysgwyr yn barod i gymryd rhan yn hyderus a 

llwyddiannus mewn byd sy'n fwyfwy technolegol wrth datblygu 

amrywiaeth o sgiliau cyfathrebu, gan gynnwys sgiliau llafar, 

graffigol, TGCh a modelu. Mae’r cwrs yn addas iawn ar gyfer 

disgyblion sydd â diddordeb mewn gyrfa mewn Celf a Dylunio, 

Gwyddoniaeth, neu Peirianneg. 

